
 

 

 

 

 

 

 

  І Н Ф А Р М А Ц Ы Й Н А  -  Г Р А М А Д С К І     Б Ю Л Е Т Э Н Ь Выдаецца з мая 2006 г. 

    

 № 8 (125) 
 красавік 
  2010 г. 



  
 

        
 
 
 
 
 
 
 
 
 
 
 

 
 
 
 
 
 
 
 
 
 
 
 
 
  

  “БРЫЛЁЎСКІ  ЛЕТАПІС”  № 8 (125)  красавік  2010 г.   

 
 

        
 
 
 
 
 
 
 
 
 
 
 

 
 
 
 
 
 
 
 
 
 
 
 
 
  

15 красавіка 
Уладзімір 
Яфімавіч 
МЯШКОЎ 
адзначае  
85-годдзе 

19 красавіка 
Яўгенія 

Сямёнаўна 
ГРУШЭЦКАЯ 

адзначае  
75-годдзе 

20 красавіка 
Надзея 

Фамінічна 
РАМАШКЕВІЧ 

адзначае  
75-годдзе 

11 красавіка 
Надзея 

Дзмітрыеўна 
ХАЛМОВА 
адзначае  
70-годдзе 

19 красавіка 
Алена 

Уладзіміраўна 
БЯЗРУЧКІНА 

адзначае  
65-годдзе 

29 красавіка 
Сяргей 

Уладзіміравіч 
ШКРЭДАЎ 
адзначае  
25-годдзе 

3 - Яўген Сяргеевіч Рамашкевіч 
4 - Вадзім Мікалаевіч Трышкін 

5 - Ніна Іванаўна Патапава 
6 - Раіса Васільеўна Кірылава 

7 - Аляксандр Васільевіч Чубукоў 
8 - Галіна Анатольеўна Смалякова 

11 - Мікалай Аляксандравіч Карнееў 
12 - Віктар Паўлавіч Шыбакоў 

12 - Надзея Міхайлаўна Зайцава 
14 - Таццяна Мікалаеўна Вараб’ёва 
19 - Марыя Рыгораўна Селюкова 
22 - Кірыл Міхайлавіч Куляшоў 
23 - Мікалай Фёдаравіч Ржэўцаў 

24 - Ірына Міхайлаўна Пшанічная 
24 - Галіна Васільеўна Сцепчанкава 

24 - Аліна Мікалаеўна Карнеева 
27 - Аліна Міхайлаўна Куляшова 

 

10 красавіка 2010 г. ка-
ля Смаленска ў авія-
катастрофе загінуў 
Прэзідэнт Польшчы 
Лех Качыньскі.  Для 
усіх палякаў гэта цяж- 
кая страта. А мне ўс-
помніўся ўжо далёкі 

2005 год, калі давяло-
ся быць у старажыт-
ным польскім Кракаве 
як раз падчас прэзі-
дэнтскай кампаніі. І 
Лех Качынькі па-доб-
раму глядзеў з такіх 
вось білбордаў, побач 
з якімі хацелася фата-
графавацца. І людзі 
ішлі галасаваць за Ка-
чыньскага, бо ён яшчэ 
з часоў нязломнай 
“Салідарнасці” заўсё-
ды быў за Айчыну, 
веру  і  польскі  народ. 
Такім ён і застанецца 
назаўсёды ў памяці 
народнай.              М.Я.  

КРАКАЎ 
кастрычнік 
2005 г. 

К.А.Шэпінскі 

В.М.Пярэська 

М.І.Трышкін Л.І.Прохарава Л.А.Баранаў  і  А.Н.Гудалаў 

А.М.Сілкоў   
і  М.Е.Капылова 

В.П.Мажаеў 

І.З.Дудар 

Т.Я.Фралова 

Д.М.Маісеенка 

Т.М.Маісеенка М.С.Чулык 

 красавіка  2010 г.  у  Брылёўскім сельскім До-    
 ме культуры адбылася сустрэча жыхароў 

вуліц Садовая і Маладзёжная в.Брылі з дырэкта-
рам МУКП “Жылкамгас” Магілёўскага раёна Канс-
танцінам Аляксандравічам Шэпінскім і галоўным 
энэргетыкам Васілём Мікалаевічам Пярэська.  Бы-
лі абмеркаваны ўмовы будаўніцтва на гэтых ву-
ліцах цеплатрасы і падключэння да яе.  У прыват-
насці, усе прысутныя згадзіліся з тым, што пало-
ву кошту будаўніцтва возьмуць на сябе жыхары 
(прыкладна па 2 мільёны рублёў ад кожнага до-
ма), а выплаты можна зрабіць з растэрміноўкай у 
тры месяцы.  Мяркуецца, што да верасня будаўніц- 
тва будзе скончана.              М.ЯЦКОЎ.  Фота аўтара. 

 красавіка 2010 г. у Брылях     
адбыўся прыём па асабістых 

пытаннях кіраўніцтвам ААТ 
“Кадзіна”, які ажыццявілі ды-
рэктар фірмы Уладзімір Вікта-
равіч Давыдаў, намеснік дырэк-
тара Канстанцін Аляксандравіч 
Жыгуцкі, а таксама старшыня 
выканкама Кадзінскага сельс-
кага Савета дэпутатаў Віктар 
Міхайлавіч Васкабойнікаў. 
    Са сваімі пытаннямі да кіраў-
нікоў завіталі старшыня сель-
кама в.Малееўка Аляксандр Ці-
мафеевіч Селюкоў, старшыня 
селькама в.Брылі Тамара Ва-
сільеўна Максімчыкава, нача-

льнік Брылёўскага аддзялення 
паштовай сувязі Людміла Андрэ-
еўна Парфененка. 
      У ходзе візіту быў агледжаны 
стан помніка загінуўшым аднавя-
скоўцам, і У.В.Давыдаў выказаў 
меркаванне, што да 65-й гадавіны 
Перамогі тут павінен быть зроб-
лены касметычны рамонт. 
     В.М.Васкабойнікаў і К.А.Жы-
гуцкі наведалі Брылёўскую біблі-
ятэку, дзе бібліятэкар Юлія Міка-
лаеўна Яцкова пазнаёміла іх з кні-
жным фондам і умовамі працы. 
     Трэба дадаць, што прыём мяс-
цовых жыхароў кадзінскімі кіраўнікамі будзе ажыццяўляцца штотыднёва па серадах 
з 15.00 да 17.00. у Брылёўскім Доме культуры.  

В.М.Васкабойнікаў вырашае пытанне 
Л.А.Парфененка. 

Зацікаўленая размова з А.Ц.Селюковым, А.М.Сілковым 
 і  Л.А.Баранавым 

У.В.Давыдаў,  В.М.Васкабойнікаў,  К.А.Жыгуцкі  і  А.М.Сілкоў 
аглядаюць помнік аднавяскоўцам. 

 

 

У Брылёўскай бібліятэцы 

Мікола ЯЦКОЎ.  Фотаздымкі аўтара. 

рылёўцы Вадзім Мікалаевіч Трыш-
кін і Іван Васільевіч Сцепчанкаў да 

жыцця ставяцца па-філасофску. У тым, 
што цэнтр Брылёў ператварыўся ў ра-
монтную пляцоўку і ўзніклі пэўныя 
цяжкасці для вяскоўцаў, яны бачаць 
станоўчы момант.  Бо любое аднаўлен-
не часта патрабуе кардынальных зме-
наў таго, што здаецца непарушным і 
вечным.  А калі пры гэтым праз разры-
тую канаву кладзецца дабротна зробле-
ны масток, а з калонкі, не сціхаючы, лі-
ецца вада, то гэта зусім добра. 
     Бяжыць вада, бяжыць жыццё… 
                                          М. Я.   3.04.2010 г. 

адыход вясны заўсёды пазна-
чаецца традыцыйнымі вёдра-

мі і іншымі ўмяшчальнымі ёміс-
тасцямі на бярозах. Пайшоў бяро-
завік!  Сёлета, аднак, яго параўна-
льна мала, і сталыя людзі кажуць, 
што гэта паказчык засушлівага 
лета.  Што ж, пажывём-убачым - 
ці спраўдзяцца народныя прыкме-
ты…                                      А. С.   5.04.2010 г. 

  маль штогод тэрыторыя Брылёўскай 
школы-сада мяняе свой ландшафтны 

дызайн -- з’яўляюцца новыя знаходкі, неш-
та робіцца інакш.  І заўжды ў гэтай цікавай 
працы самы актыўны ўдзел прымаюць Ва-
сіль Віктаравіч Іванцыў і Міхаіл Анатоль-
евіч  Жылінскі.  На гэты раз яны разбіралі 
мінулагоднюю клумбу, бо яе цяжкая камен-
ная непарушнасць не знайшла водгуку ў 
новай канцэпцыі сёлетняга ўпрыгожвання 
тэрыторыі, заснаванай на лёгкасці і сціп-
лай узнёсласці.                     В. Я.  29.03.2010 г. 

     ожны  дзень,  негледзячы  ні  на якія ака-   
         лічнасці надвор’я, Любоў Андрэеўна 
Сідзельнікава і Ганна Фёдараўна Васюрэн-
ка робяць пешы шпацыр па традыцыйнаму 
маршруту ад Брылёў праз Каменку да суха-
рэўскай шашы і назад.  Яны сцвярджаюць, 
што кождзённы рух на свежым паветры  - 
падмурак добрага настрою і здароўя.  І спа-
дзяюцца на тое, што з цягам часу да іх да-
лучацца і іншыя вяскоўцы, якія падзяля-
юць такія адносіны да жыцця.       6.04.2010 г. 

альбо 
Як  газета  «Культура»  

«строіць»  раённых  начальнікаў 

азета “Культура” выдаецца на вельмі 
добрай паперы і мае прыстойны знеш-

ні выгляд.  На сваіх старонках яна распавядае 
і пра набыткі, і пра праблемы нашага мастацт-
ва ды культуры. Карэспандэнты газеты вя-
дуць няспынны пошук матэрыялаў для сваіх 
рэпартажаў, і даволі часта выязджаюць у 
“глыбінку” – паглядзець, чым дыхае мясцо-
вая культура.  Ну ладна – паглядзець ды па-
слухаць.  Але ж апошнім часам людзі тыя , як 
кажуць, увайшлі ў смак, і ўжо пачынаюць 
“строіць” раённых начальнікаў, асабліва ў пы-
таннях выканання платных паслуг мясцовымі 
ўстановамі культуры -- “і гэта не так, а тут 
у вас кепска, і крэатыву зусім няма”…  Ад-
нойчы сваімі “парадамі” дапяклі так, што ка-
лектыў адной з раённых цэнтралізаваных біб-
ліятэчных сістэм нават напісаў вялікі ліст з 
“адлупам”, і пад той адказ, дарэчы, газета ад-
дала целую старонку.  Самакрытыка, аднак!.. 
     Тыя карэспандэнты як быццам нейкія рэві-
зоры з Міністэрства культуры прыязджаюць з 
праверкай. І мясцовыя начальнікі аж трусяц-
ца, робячы сапраўдныя справаздачы гэтым, 
па сутнасці, шэраговым клеркам адной з мін-
скіх рэдакцый. 
     Вось, напрыклад, маленькі кавалачак раз-
мовы, якая адбылася ў Вушацкім райвыкан-
каме Віцебскай вобласці, а потым была на-
друкавана ў “Культуры” 13 сакавіка. 
     Удзельнічалі карэспандэнт газеты Юрый 
ЧАРНЯКЕВІЧ, намеснік старшыні Вушацкага 
райвыканкама Вольга КАРЧЭЎСКАЯ, началь-
нік аддзела культуры райвыканкама Таццяна 
МАЛАК і дырэктар цэнтралізаванай бібліятэч-
най сістэмы раёна Ларыса ГОЛУБ. 
      
    Юрый Чарнякевіч:  
     -- Згодна з патрабаваннем губернатара 
Віцебскай вобласці, план выканання платных 
паслуг павялічыўся сёлета на 200 працэнтаў 
ад узроўню мінулага года… 
     Таццяна Малак: 
     -- Мы за першы месяц выйшлі на паказчык 
у 124 працэнты. Лічу, што гэта нядрэнна. 
     Вольга Карчэўская: 
     -- А я ўпэўнена ў адваротным. Калі даве-
дзена 200 працэнтаў ад плана, дык трэба ра-
біць усё, каб гэты план выканаць. Так што 
не трэба сябе суцяшаць гэтымі лічбамі. Я 
буду патрабаваць штомесячнага 200-пра-
цэнтнага выканання. 
     Таццяна Малак: 
     -- Будзем імкнуцца да гэтага. 

     Вольга Карчэўская: 
     -- Даводзьце спачатку да 200 працэнтаў 
паказчык у фактычных цэнах, а потым – у 
супастаўных 

     Таццяна Малак: 
     -- Вельмі складана выйсці на гэтыя ру-
бяжы. Я думаю. подзвіг зробім, калі на 150 
працэнтаў ад плана выйдзем. 

     Вольга Карчэўская: 
     -- Паўтараю яшчэ раз: паказчык – 200-пра-
цэнтны… Шукайце новыя формы работы, 
прываблівайце людзей якасцю мерапрыем-
стваў. 

     Юрый Чарнякевіч:  
     -- Якія напрацоўкі ўжо ёсць? 
     Таццяна Малак: 
     -- Стаўку робім на камп’ютэрызацыю біб-
ліятэк. 

     Ларыса Голуб: 
     -- Летась былі прааналізаваны планавыя 
паказчыкі па ўсіх бібліятэчных сістэмах 
Віцебшчыны. Ушацкая ЦБС аказалася на 
перадапошнім месцы ў вобласці!  Таму сё-
летні наш план нават не 200, а 258 пра-
цэнтаў!  Зразумела, мы ўсё разлічылі, з пер-
шага сакавіка ўвялі новыя віды паслуг, пе-
раназвалі тыя, што існавалі раней, каб пад-
няць іх кошт. 

 
     І гэтак далей… Узнікае пытанне: а калі б 
губернатар А.Касінец загадаў зрабіць 300 ці 
500 працэнтаў?  І што – пабеглі б выкон-
ваць?.. 

      Мне падаецца, што мы маем справу з нату-
ральным тэатрам абсурду. Таму што вяско-
вая культура ну ніякім бокам не можа “ка-
ваць” грошы такімі дурнымі тэмпамі. А калі 
прымушаюць ды вось з такім начальніцкім 
рыкам выкручваюць культработнікам рукі 
(“Паўтараю яшчэ раз: паказчык – 200-
працэнтны!..”), то аніякага толку тут не бу-
дзе – старыя кадры разбягуцца, а новыя і 
“пад пісталетам” сюды не загоніш.  І хто та-
ды будзе выконваць планы  –  невядома… 

     А на першай старонцы гэтага нумара 
“Культуры” горда зіхаціць цытата з 51-га ар-
тыкула Канстытуцыі Рэспублікі Беларусь:  
“Кожны мае права на ўдзел у культурным 
жыцці. Гэтае права забяспечваецца агуль-
надаступнасцю каштоўнасцей айчыннай і 
сустветнай культуры, якія знаходзяцца ў 
дзяржаўных і грамадскіх фондах, развіццём 
сеткі культурна-асветных устаноў.” 

        (  заканчэнне на старонцы 8 ) 

          Старонку  падрыхтавала  бібліятэкар  Брылёўскай сельскай бібліятэкі  Юлія  ЯЦКОВА 

                 

 

 

 

 

 

 

 

 
 
 
 
 
 

   

 

 

                     

 

 

 

 

                    СВЕЧКА. 
 ►  Нашы продкі верылі ў тое, 
што   пасля   смерці  душа  па-
мерлага на працягу трох дзён, 
да моманту пахавання,  знахо-
дзілася побач з жывымі,  і каб 
ёю  не авалодалі нячыстыя сі-
лы,  у хаце павінна быць запа-
леная свечка.   Пры  гэтым ка- 
 залі: “Каго правядуць са све-   

 чкай, той цябе і сустрэне са свечкай”. 
 ► Калі на свет з’яўлялася дзіця,  у хаце абавяз- 
 кова запальвалі свечку.  
 ► У  час  вянчання  ў  храме   маладыя  ў  руках 
 трымалі вянчальныя свечкі.  Па  народных уяў-  
 леннях  яркае  полымя  царкоўных  свечак  пры 
 вянчанні  прадказвала  маладым добрае,  шчас- 
 лівае жыццё;  спакойнае, ціхае полымя --  друж- 
 нае, але кароткае жыццё;  калі ж у час вянчання  
 свечкі  маладых  моцна  трашчалі,  то  жыццё іх  
 будзе вельмі неспакойным.   Нашы бабулі раілі   
 маладым  вянчальныя  свечкі  гасіць адначасо- 
 ва, каб “жыць разам і памерці разам”. Вянчаль- 
 ныя  свечкі  захоўвалі  на  працягу ўсяго жыцця  
 як  сімвал  шчаслівага сумеснага жыцця.  Пасля 
 вянчання  іх  загортвалі  ў  хустачку,  праз  якую 
 трымалі  свечку  ў  храме,  ці звязвалі паміж са-  
 бой чырвонай  ніткай  і  клалі за бажніцу  (ікону,  
 якая стаяла ў чырвоным куце). 
 ►  Лічылася,  што  кожная  свечка,  асвечаная  і 
 набытая  ў  храме,  валодае магічнай сілай.  Ра- 
 зам  з тым быў распаўсюджаны звычай прыно-  
 сіць дадому  свечкі,  з  якімі  стаялі  ў  час наба- 
 жэнства  ў  дні  вялікіх  хрысціянскіх святаў:  на 
 Хрышчэнне (19 студзеня)  --  богаяўленская све- 
 чка,  на Стрэчанне (15 лютага) -- грамнічная све- 
 чка,  у Чысты Чацвер -- чацвярговая свечка,  на   
 Вялікдзень --  велікодная  свечка.  Гэтыя свечкі  
 захоўвалі  на  працягу  года  ў  чырвоным куце і  
 выкарыстоўвалі  ў  пэўных  рытуальных дзеян-  
 нях.  У народзе верылі, што кожная з іх валодае  
 асаблівымі цудоўнымі якасцямі. 
 ► Грамнічная   свечка   карысталася  асаблівай 
 пашанай сярод беларусаў.   Грамнічную  і  велі- 
 кодную  свечкі  запальвалі,  каб папярэдзіць уз- 
 нікненне пажару ў сваёй хаце:   у  час  навальні- 
 цы  і  ўдараў маланкі, калі недалёка быў пажар і  
 г.д.  Часам  грамнічную  свечку  ставілі  каля ва- 
 рот,  каб  ніякі  злодзей не здолеў  “загаварыць  
 сялянскую  гаспадарку”.    Грамнічнай  свечкай 
 “замыкалі”,   г.зн.  абходзілі  па  сонцы  карову, 
 каб засцерагчы карміцельку ад нячыстай сілы. 
 ► Велікодная  свечка  надзялялася  звышнату- 
 ральнай  сілай.   Толькі  з  яе  дапамогай можна 
 было паправіць  “сурочаную” хату,  пазбавіцца 
 ад цяжкіх захворванняў. 
 ► Каб выйсці замуж, дзяўчаты імкнуліся як ма- 

  
 
 
 
 
 
 
 га  раней  прыйсці   ў  храм  у  дзень  Пакроваў 
 (14 кастрычніка)  і першай паставіць свечку пе- 
 рад іконай Багародзіцы.   Лічылася, хто  раней  
 паставіць свечку,  тая  раней  за  іншых возьме 
 шлюб. 
 ►  Царкоўную  свечку  нельга  гасіць ротам  ( у 
 асяродку  нашых  продкаў існавала строгая за- 
 барона пляваць на полымя), яе неабходна аку- 
 ратна загасіць рукамі. 
 ► Абгаркі свечак, якія застаюцца дома, нельга  
 выкідаць.   Іх трэба сабраць, а затым аднесці ў 
 храм  і  пакласці туды,  дзе збіраюць   
 недапаленыя свечкі. 

     В 30-х года прошлого века Джозеф Фиглок, 
житель города Детройт, шел по улице, и, как 
говорится, никого не трогал. Вдруг из окна 
многоэтажного дома в буквальном смысле на 
голову Джозефа свалился… годовалый ребё-
нок.  Оба участника происшествия отделались 
легким испугом. Позже выяснилось, что моло-
дая и неосторожная мамаша попросту забыла 
закрыть окно, а любопытное чадо забралось 
на подоконник и, вместо того, чтобы погиб-
нуть, оказалось в руках у своего ошеломлён-
ного невольного спасителя. Чудо, скажете 
вы? А как вы назовете то, что случилось ров-
но год спустя? Джозеф шел по улице, никого 
не трогал, и вдруг из окна многоэтажного дома 
в буквальном смысле на голову ему свалил-
ся… тот же самый ребенок! Оба участника 
происшествия вновь отделались легким испу-
гом. Что это? Чудо? Совпадение? 
 
     Генри Зигланд был уверен, что смог об-
вести судьбу вокруг пальца. В 1883 году он 
порвал со своей возлюбленной, которая, не в 
силах перенести разлуку, покончила с собой. 
Брат девушки, вне себя от горя, схватил 
ружьё, попытался убить Генри, и решив, что 
пуля достигла цели, застрелился сам. Однако 
Генри выжил:  пуля лишь слегка задела лицо 
и вошла в ствол дерева.  Несколько лет спус-
тя Генри надумал спилить злополучное дере-
во, но ствол был слишком большим, и задача 
казалась невыполнимой. Тогда Зигланд ре-
шил взорвать дерево при помощи нескольких 
динамитных шашек. От взрыва пуля, которая 
всё еще сидела в стволе дерева, вырвалась 
на свободу и попала… прямо в голову Генри, 
убив его на месте. 
 
■  У улитки около 25 
тысяч зубов.  
■  Эскимосы различают 40 оттенков снега. 
■  Средняя человеческая голова весит 3,6 кг. 

(  працяг са  
старонкі 6 ) 

    Ну пра якую агульнадаступнасць культуры 
можна казаць, калі ўстановы культуры павін-
ны літаральна выкалочваць грошы з сваіх на-
ведвальнікаў?  Тут, як мне падаецца, па-пер-
шае, губляецца асноўны сэнс культурна-
асветнай  работы (быць духоўным і ідэяла-
гічным цэнтрам, “святлом у акенцы”),  і, па –

другое, ўся гэтая вірлівая дзейнасць ува-
ходзіць у супярэчнасць як раз з вышэй па-
значаным артыкулам Канстытуцыі. А пару-
шаць Канстытуцыю нельга, бо гэта асноўны 
закон нашай дзяржавы. 

                                                    Мікола ЯЦКОЎ.                                                                                         

ЦЫТАТА НАЎЗДАГОН:   “Летась сярэдняя зарплата ў Беларусі складала каля 356 
долараў – практычна на 56 умоўных адзінак менш у параўнанні з “дакрызісным” 2008 
годам. Прычым яшчэ больш адчувальнае зніжэнне было адзначана па бюджэтнай 
сферы, і сам па сабе гэты факт ужо мае даволі лагічныя наступствы. Як зазначыў 
падчас Нацыянальнага савета па працоўных і сацыяльных пытаннях старшыня 
Федэрацыі прафсаюзаў Беларусі Леанід Козік, апошнім часам становіцца ўсё больш 
распаўсюджаным “перацяканне” работнікаў аховы здароўя, адукацыі і культуры ў 
рэальны сектар эканомікі.  І часта тыя ж бюджэтныя галіны губляюць найбольш 
каштоўных спецыялістаў.”   (“Звязда”, 10 красавіка 2010 г.) 

 к кажуць, чым больш даходы -- 
тым больш адходы.  Бачачы 
тыя горы смецця, якія ўціхую 

з'яўляюцца там-сям сярод нашага 
наваколля, чамусьці думаецца, што 
людзі нашы жывуць усё лепей і 
лепей. Гэта добра. Але навошта 
тым смеццем засыпаць наваколь-
ныя паркі і лясы? Што, няма куды 
выкінуць? А хто гэта будзе чыс-
ціць і прыбіраць? Піянеры на су-
ботніку?.. 
     Усё вялікае пачынаецца з мало-
га. І калі мы хочам, каб наша буду-
чыня была прыгожай і моцнай, трэ-
ба ствараць прыгажосць вакол ся-
бе. І жыць сярод прыгажосці, а не 
на сметніку. 

М. Я.   

У брылёўскім парку 

У каменскім лесе 


